
 ۱۸/۰۵/۲۰۲۵         علامه رشاد بابا  سنیمی: مرحوم اکادکوالیل

 د پاني پت قهرمان 
 لوی احمد شاه بابا 
 د خلکو په نظر کې 

 اکاډمیسین رشاد 
 ۱۳۷۰کابل 

 ( اوومه برخه)
 

 ده د زمانې شهادتونه  د
 

زه غواړم د کتاب په دې برخه کې د غازي لوی احمد شاه بابا رحمة الله علیه د شخصیت په باب د هغو نظریې راټولې کړم 

چې دده د زمانې خلک وو، په دغو معاصرو خلکو کې تر ټولو دمخه دا بحث د غازي لوی احمد شاه بابا د خپلې پتمنې 

 ( ځکه چې هره مور خپل زوی او لور تر هر چا ښه پـېـژني : 1مور )زرغونې انا( په وینا پیل کوم )

په کندهار کې ویل کـېـږي، یو وار چې لوی احمد شاه بابا له خپلو لښکرو سره هندوستان ته ولاړ، څه موده پس، یپلا ناببره  

په کندهار کې چکچوکه )آوازه( سوه، چې احمد شکست خوړلی دئ او په ماتې وطن ته راستـنیږي، دا آوازه د زرغونې 

 ډه زړه ؤیل :  انا تر غوږو هم ورسـېـدله او دې په خورا ډا

»زه احمد ښه پـېـژنم او دده د غیرت اندازه تر هر چا ما ته ښه معلومه ده، احمد د ماتې پـېـغور ته هـېـڅکله غاړه نه ږدي  

 زما زوی به مرگ ومني خو ماتې نه.«  –

هـ. ق.( په دولسمه هجرې سدۍ    ۱۱۷۶   -  ۱۱۱۴امام الهند حضرت شاه ولي الله محدث دهلوي فاروقي رحمة الله علیه ) 

هـ. ق. کال چې حجاز ته ولاړ هلته یې له شیخ ابوطاهر مدني   ۱۱۴۳کې د هندوستان خورا ستر عالم او لوی بزرگ ؤ، په  

هـ. ق.   ۱۱۳۱پخوا تر دې یې د خپل پلار شیخ عبدالرحیم ) –وندله شافعي څخه د طریقت د ټولو سلسلو د ارشاد اجازه وم

مړ( څخه خلافت موندلی ؤ، عمر یې په تدریس او تألیف کې تیر سوی دئ، دده مؤلفات په هندوستان کې ډیر مشهور او 

 شرفها کې خوب  هـ. ق.کال د میانۍ »ذی القعدې« په یؤیشتمه د جمعې په شپه په مکه معظمه زاد الله  ۱۱۴۴منلي دي؛ ده د  

 لیدلی ؤ، شاه ولي الله پخپلې یوې مؤلفې کې چې »فیوض الحرمین« نومـېـږي، ددغه خوب بیان داسې کړی دی : 

 
یوه پخه گومبته پر   –د لوی احمد شاه بابا د مور زیارت د ارغنداو د روډ پر لویدیزه غاړه باندې د کوهک د غره په شمالي لمنه کې دئ  - 1

پخوا ددغه زیارت د شاو خوا مځکې د زرغونې انا د زیارت وقف وې، اوس خلکو لاندې کړي دي او د گومبتې ودانۍ هم   –ولاړه ده 
ع( په ښه توگه ترمیم  ۲۰۲۵)دغه گومبته اوس ) نړېډلو ته نـژدې ده. زرغونه انا په قام پـښـتـنه الکوزۍ وه، په الکوزو کې بیا نسو زۍ وه. 

 سوې ده. ټایپوونکی( 

 »رأیتـنی فی المنام قائـم الزمان.......

و رأیت ان ملک الکفار قد استولي علی بلاد المسلمین و نهب اموالهم و سبا ذریتهم و اظهر فی بلدة اجمیر شعائـر الکفر و  

 ابطل شعائـر الاسلام )والعیاذ بالله( فغضب الله تعالی علی اهل الارض غضباً شدیدآ..... 

او نا ساعـتـئـذ فی جم غفیر من الناس منهم الروم، منهم الازابکه و منهم العرب و بعضهم رکبان الابل و بعضهم فرسان و  

بعضهم مشاة علی اقدامهم اقرب مارائـت شبهاً بهولاء الحجاج یوم عرفة و رأیتهم غضبانالغضبی و سألونی : ماذا حکم الله  

قالو متی؟ قلت الی ان ترونی قد سکت غضبی فجعلوا یقاتلون بینهم و یضربون الیهم   –فی هذه الساعة؟ قلت فک کل نظام  

فقتل منهم کثیرو انکسرت روئـن ابلهم و شفاها ثم ان قد مت الی بلدة آخر بها و اقتل اهلها فالتبعونی فی ذالک و کذالک خر 

 منهم....ها بنا بلدة بعد بلدة حتی وصلنا الاجمیر و قتلنا هنا لک الکفارو استخلضا

ثم رأیت ملک الکفار یما شي مع ملک الاسلام فی نفر من المسلمین فامر ملک الاسلام فی اثنأ ذالک بذبحه نبطش به القوم 

قلت آلان نزلت الرحمة والسکینة، شملت من باشر    –و صرعوا و ذبحوه لبعکین فلما رائـت الدم یخرج من اوداجه متد فقاً  

 (2القتال من المسلمین و صاروا مرحومین.....« )  

 ترجمه :

ارو پاچا د مسلمانانو ملک ونیوه، مالونه یې ځینې ولوټل، اولادونه یې مینځیانې او مریان  فما په خوب کې ولیدل چې د ک 

کړل، د اجمیر په ښار کې د کفر دودونه رواج سول او د اسلام رسوم له رواجه ولویدل او )عیاذ بالله( خدای د مځکې پر 

 خلکو باندې سخت په قهر سو...

زه دغه وخت د یوې لویې ډلې په منځ کې وم، په دغه ډله کې رومیان، ازبکان او عرب وو، ځینې یې پر آسانو باندې  

خو دوی ډیر   –سپاره وو ځیني پر اوښانو، څوک پلي رهي ؤ. داسې ښکاریدل لکه د عرفې په ورځ چې حاجیان روان وي  

 قهریدلي او پاریدلي وو او زه یې و پوښتیلدم : »په دغه اوس حال کې د خدای حکم څه دئ؟« 

 یل : »هر راز نظام چې وي له منځه یې یوسئ.«ووما ورته 

 یل : تر څه وخته پورې؟وودوی 

 یل : تر هغو چې زما قهر سړېـږي. ووما ورته 

دوی پخپلو منځو کې جنگ پیل کړ، بوده یې هم ووژل، ډیري ځینې ووژل  سول او ددوی د اوښانو ککرۍ ماتې سوې او 

شونډې یې پرې سولې، زه له دوی سره بل ښار ته ولاړم، د هغه ښار خلک مو ووژل، ښارونه چې مو مخې ته راتلل هغه  

 ښار مو له دوی څخه خلاص کړ. مو ورانول څو اجمیر ته ورسیدلو، هلته مو کفار ووژل او 

بیا مو ولیدل چې د کفارو پاچا د اسلام له پاچا سره رهي دئ، او شاو خواته یې مسلمانان روان دي، نا ببره د اسلام پاچا  

حکم وکړ دغه د کافرانو پاچا ووژنئ، خلکو دغه کافر پاچا ونیوه، ویې څملاوه او په چاړه یې حلال کړ، له ښارگو څخه  

ریو ته وکتل تر خوله مې ووتل اوس نو رحمت او سکون نازل سو او پر هغو هم  یې وینې راخوټکـېـدلې، ما چې د وینو دا

 د خدای رحمت راچاپیر سو چې په دغه غزا کې یې برخه اخیستې وه. 

هـ . ق. مړ( ددغه خوب په    ۱۳۶۳د ولي الله د تحریک شرحه کوونکی حضرت مولانا عبیدالله سندهي رحمة الله علیه )

 باب ویلي دي :

 
 مخونه( ۶۵ – ۶۱  –مخونه )تذکرة حضرت شاه ولي الله   ۹۰ – ۸۹و.گ د فیوض الحرمین -  2

mailto:maqalat@afghan-german.de


  
 
 
 

 
 3تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

» د حضرت شاه والي الله خوب دېرش کاله پس وخوت، د مسلمانانو هغه پاچا چې په دغه خوب کې ورښوول سوی دئ  

هـ.ق. کال کې یې د پاني پت د سترې سوبې په برکت د ډهلي سیاسي افق د مرهټو   ۱۱۷۴غازي احمد شاه ابدالي ؤ چې په 

 (  3له خطره خوندي کړ.« )

د مولانا عبیدالله سندهي تعبیر ټکی په ټکی سهي دئ، حضرت شاه ولي الله چې کوم لیک لوی احمد شاه بابا ته د فیروز 

بخت په لاس له ډهلي څخه لـېـږلی او دی یې د مرهټو له خطر څخه د هندي مسلمانانو د خلاصون له پاره هندوستان ته 

 الله په خپل لیک کې احمد شاه بابا ته داسې کښلي دي:   وربللی دئ ددغه تعبیر ملاتړ کوي؛ حضرت شاه ولي

درین زمانه پادشاهې که    –در ملک هندوستان غلبـۀ کفار باین صورت است که در بیان آمد و ضعف مسلمانان باین صفت  

صاحب اقتدار و شوکت باشد و قادر به شکست لشکر کفار و دور اندیش جنگ آزما غیر از ملازمان آنحضرت موجود  

نیست، لاجرم بر آنحضرت فرض عین است قصد هندوستان کردن و تسلط کفار مرهته برهم زدن و ضعفای مسلیمن را 

گر غلبـۀ کفار معاذالله بهمین مرتبه ماند، مسلمانان اسلام فراموش کنند، و  که در دست کفار اسیر اند خلاص فرمودن. ا

ن به این نیز بلای عظیم است که قدرت بر دفع آ  –اندکی زمان نه گذرد که قومی شوند که نه اسلام را دانند ونه کفر را  

 فضل ایزد منان غیر آنحضرت کسی را میسر نیست. 

ما بندگان الهی رسول خدا صلی الله علیه وسلم را شفیع آورده بنام خدای عزوجل سؤال می نمائـیم که همتِ بانهمت را به 

جانب جهاد کفار این نواحی مصروف فرمایند تا در پیش خدای عزوجل ثواب جمیل در نامـۀ اعمال آنحضرت ثبت شود و  

 (4شته شود....( ) در دیوان مجاهدین سبیل الله نام نامی )تان( نو

 

د حضرت شاه ولي الله رحمة الله علیه غوندې معاصر روحاني شخصیت په پورتـني لیک کې موږ ولوستل چې دی زموږ  

لوی احمد شاه ابدالي د دوراندیش او جنگیالي په صفت یادوي او د کفارو له بند او مریـیـتوبه څخه د هندوستان د ضعیفانو  

د اجر له پاره د خدای رویونه ورته نیسي او حضرت رسول الله علیه    خلاصون یواځې دده له لاسه پوره بولي؛ ددغه کار

 وسلم شفیع کوي.  

 

 نور بیا 

 

 د لوی احمد شاه بابا د زمانې بل ستر بزرگ او لوی ملا بې تمې او بې ریا عارف حضرت 

 

 

 ک لین  :قدرمنو لوستونکو! د ښاعلی رحمت آریا د آرشیف

 
 ۱۹۴۵مخ، لاهور، چاپ  ۵۷و.گ. شاه ولي الله او ان کی سیاسی تحریک )د مولانا عبیدالله سندهي تألیف(  -  3
 ۱۹۶۹مخونه، د ډهلي چاپ  ۱۲ – ۱۱و. گ. شاه ولي الله دهلوي کي سیاسي مکتوبات )د خلیق احمد نظامي تألیف( -  4

